[image: ]
Memoria de/en Vite
Diario Grupo Seguimento
Diario de campo 190626
versión 1.0.0, revisión 2	26 de Xuño de 2019 · 16:48
David Barreiro
Datos
Hora: 12:10: Xuntanza do Grupo motor mantida no Centro Socio-Cultural de Vite. A reunión é na sala 5.
Asistentes e distribución: 
Dúas mesas longas, un lado para proxectar. Por orde: María, Xermam, eu, Gori, Luki, Rosa e Paula. 
María e Paula instalan tres paneis tamaña A3 na pizarra, coa táboas nas que se recollen os bloques de actividades tal e como figuran na proposta de Plan Director, que se vai comentar polo miúdo e que distribuíron pola mañá. María permanece en silencio mentres os demais agardan. Rosa pregunta se non empezamos.
Xermam plantea que a proposta de PD non a avanzou o GM, senón o GPM.
[Entra Brais e se sitúa entre Paula e Rosa]
María pasa a explicar as táboas e o documento, que está proxectado. Rosa, Luki e Gori van tomando algunhas notas. Mentres María explica, Luki sae para atender á nai dun neno. María conclúe preguntando como se ve? Rosa e Gori din que ben. Gori di se non é o momento de incorporar a máis xente. María replica que hai que ir escollendo aos responsables de bloque e aos responsables de cada unha das tarefas (para iso están os ocos nas táboas), e ¡facer o cronograma para chegas a finais de setembro.
Rosa di que lle gusta o deseño e que agora si se ubica, pero que cre que o tempo non vai dar.
Deciden ir tarefa a tarefa para ver se é factible cumprir o plan ou parte del. María deixa claro que o GPM non pode responsabilizarse dos bloques, así que empezan por aí e van designando. Cando Rosa ía buscar a Luki entra este. Pregúnt6alle pola súa dispoñibilidade no verán, para concluír que en agosto non vai haber reunións do GM, aínda que quen poida continuará cos traballos en marcha. Van designándose responsables (Felicia, Luki, Gori, Rosa...), mentres esta labor vai facendo máis nítidos os obxectivos concretos de cada actividade, os pasos a dar, as persoas involucradas, o que poden supoñer en termos de tempo... O traballo do grupo avanza dando pasos en firme, a pesares da certeza de que o tempo de que se dispón non é moito. Pero tamén empeza a afianzarse a idea de que esta fase de deseño é importante para planificar o traballo máis alá de setembro, incluíndo a posibilidade de captar recursos.
O GM discute sobre aspectos concretos como o número de colaboradores en cada actividade, ou prazo concreto. Cando é necesario, María e Paula ofrécense para participar nas tarefas concretas.
Ás 13.05 entra Isabel. Mentres seguen concretando a actividade do Encontro, que Luki plantea como un evento primeiro pechado (tipo Obradoiro) e despois aberto para xerar ilusión na xente.
María pasa ao bloque do deseño aludindo a que así o que xa estea feito pode incorporarse ao encontro, que tería lugar en setembro. Hai discusión sobre o concepto de “fonte” e sobre o traballo e tipo de material que implica. Decídese que esa discusión a resolva o grupo de trabllo de ese bloque.
[bookmark: _GoBack]No bloque de colaboración institucional elíxese a Rosa como responsable, que contará con Isabel e Sandra. Discútese sobre o momento e que os contactos terán que ser xa en xullo para poder concretarse en setembro e máis alá (Xermam fala de posible floco do proxecto). Tamén se pon sobre a mesa o escenario co novo goberno municipal, para ver se se pode conseguir respaldo institucional, pero parece que non é malo.
María aproveita para lembrar que cada responsable terá que informar ao GS dos avances.
De vez en cando discútese sobre o CSC, se abre ou pecha, e o horario de verán.
O último bloque en abordarse é o de Incorporación de contidos, cuxa responsabilidade recae en Felicia (ausente).
María pasa ao calendario. Xermam pregunta polo apartado das novas testemuñas pero María e Paula dinlle que iso xa non está no documento, que é unha versión antiga. María fixa no calendario as reunións semanais, excluíndo agosto. Paula pregunta se é necesario, pero todxs concordan, o que non quita para que sigan habendo reunións específicas dos diferentes bloques se fose necesario.
Xermam solicita que os avances dos diferentes grupos, e as actividades que se van desenvolvendo, nos sexan comunicadas ao GS, para poder facer o seguimento das mesas.
María tamén lembra o orzamento, e pide aos responsables que fagan unha estimación de recursos necesarios para traela á seguinte reunión.
Paula lembra os puntos para a semana que ven: estimación de datas, estimación de orzamento e colaboradores posibles.
María suxire un modelo-ficha para cada un dos grupos. 
Nova discusión sobre os horarios de apertura do CSC.
Acabamos ás 13:56, cando iniciamos a recollida da sala.

